
Markii la qoray Afka Hooyo, Guddigii Afsoomaaliga 
waxyaabihii ay adeegsadeen waxaa ka mid ahaa; ololeyaashii 
hirgelinta Afka Soomaaliga ee ka billowday Xafiisyada 
Dowladda kuna dhammaaday horumarinta Reermiyiga. 
Maanta 45 sano ka dib afku wuxuu ku noqday heerkii ugu 
hooseeyey ee laga soo qaaday. Haddaba, wuxuu u baahan 
yahay in sidii oo kale loogu gurmado oo ololeyaal iyo 
wacyigelin badan loo sameeyo. Akademiyada Cilmiga Fanka 
iyo Suugaanta waxay soo jeedinaysaa talooyin muhiim ah oo 
waqtigan Afsoomaaliga lagu badbaadin karo, waxaana ka mid 
ah; 
1. In la sameeyo wacyigelin todobaadle ah oo ka baxda 

Idaacadaha iyo TV-yada oo ku saabsan Afsoomaaliga. 
2. In la diyaariyo buugaag asaasi ah oo sheekooyin iyo 

naxwe isugu jira oo si sahlan dadku ka bartaan 
Afsoomaaliga. 

3. In la qaado olole lix bilood ah oo dib loogu soo 
nooleynayo barnaamijkii BAR ama BARO. 

4. In hooyooyinka lagu wacyigeliyo in carruurta si fiican u 
baraan hadalka iyo hadaaqa. 

Guddoomiyaha Akademiyada 

TALOOYIN LAGU BADBAADINAYO 

AFKA SOOMAALIGA 

 

Tusmada Dhambaalka 

Cilmiga Bulshada ------------------------------------------------- 3 

Raadad Iyo Sheekooyin ---------------------------------------- 6 

Cilmiga Dowladnimada ------------------------------------------ 8 

Aragtida Indheergaradka --------------------------------------- 9 

Sooyaalka Soomaalida ----------------------------------------- 10 

Kobcinta Afka Iyo Naxwaha ----------------------------------- 11 

Nolosha Reer Miyiga ------------------------------------------- 12 

Raadraaca Cilmiga Iyo Aqoonta ----------------------------- 13 

Ilaalinta Deegaanka Iyo Fayadhowrka --------------------- 14 

Arrimaha Dhaqandhaqaalaha -------------------------------- 15 
Xiriirka Waddanka Iyo Waddaniga -------------------------- 16 

Baraarujinta Caafimaadka ------------------------------------- 17 

Habqoraalka wanaagsan -------------------------------------- 18 

 

Safiirka Turkiga oo soo booqday xarunta Akademiyada 

WABIGA JUBBA 

wuxuu maraa koonfurta Soomaaliya waxaa uu ka soo bilLowdaa meel u dhow xadka ay 

Soomaaliya la wadaagto dowladda Itoobiya, gaar ahaan meesha ay isaga darsamaan 

wabiyada Daawo, Ganaane iyo Doori,  oo ku taal koonfurta Bari ee Dalka Ethiopia. Haddii si 

kale loo dhigana webiyadaas waxaa la oran karaa waa laagaha ama xididdada uu ku taagan 

yahay webiga jubba oo biyaha soo siiya. 

Wabiga jubba ayaa waxaa uu maraa dhul aad u dheer, waxa uuna gaaraaya dhirirkiisu 

1600km. Dhulka uu maro ayaa ah dhul beereed waxsoosaarka Qani ku ah, ama waxaa la 

oran karaa waa dhulka ugu manfaca badan Soomaaliya. waxaana taas ugu wacan dhulka oo 

carro san ah,  lehna dooxooyin waaweyn iyo keymo aad u badan. Keymahaas waxaa ku nool 

Ugaar aad u badan oo ka kooban noocyadeeda kala duwan.  

Marmarka qaar Webiga jubba marka uu fataho dhibaato weyn ayaa ka dhalata taas oo 

saameyn ba’an ku yeelata dadka ku nool tuulooyinka ku dherersan webigan, waxaana 

waxyeelo soo gaartaa dhismayaasha iyo beeraha ku tiirsan webiga Jubba. 

Magaalooyinka uu maro wabiga jubba:- 

Webiga jubba waxaa uu maraa magaalooyin iyo tuulooyin aad u badan, laakiin waxaan ka 

soo qaadanaynaa magaalooyinka ugu caansan ee uu Soomaaliya ka maro waxaana ka mid ah;  

Doolow, Luuq, Buurdhuubo, Baardheere, Bu'aale, Jilib, Mareerey, Kabsuuma iyo Jamaame 

Wabigaan Wuxuu ku dhamaadaa oo uu badda kaga darsoomaa meel la yiraahdo (Goobweyn) 

oo Kismaayo u jirta 25km. Waxaa nasiib darro ah biyaha webiga jubba si haboon 

loogamana faa’iidaysan oo badda ayey ku darsamaan.  

 

http://so.wikipedia.org/wiki/Ethiopia
http://so.wikipedia.org/wiki/Ethiopia
https://so.wikipedia.org/wiki/Doolow
https://so.wikipedia.org/wiki/Luuq
https://so.wikipedia.org/wiki/Buurdhuubo
https://so.wikipedia.org/wiki/Baardheere
https://so.wikipedia.org/wiki/Bu%27aale
https://so.wikipedia.org/wiki/Jilib
https://so.wikipedia.org/wiki/Mareerey
https://so.wikipedia.org/wiki/Kabsuuma
https://so.wikipedia.org/wiki/Jamaame
http://so.wikipedia.org/wiki/Kismaayo

WAX KA BARO MAROODIGA 

Boggan waxa aannu bishan ku soo qaadanaynaa hal xayawaan oo ka mid 

ah xayawaanada dalkeena ku caanka ah, xayawaankaas oo aqoontiisa iyo 

muuqaalkiisuba Dhallinyarada iyo bulshada maanta ay ku yar tahay. 

Waxaana xayawaankan ka bixinaynaa faallo kooban oo ku saabsan 

tarankiisa iyo hab nololeedkiisa. Taasina Akademiyada Cilmiga Fanka iyo 

Suugaanta ayaa u xilsaaran. 

Halkan hoose waxaa kaaga muuqda sawirka xayawaanka ay Soomaalidu u 

taqaanno Maroodi. 

 

                                         

 

 

 

 

 

Maroodigu waa kan ugu weyn xayawaanada berriga ee ku nool qaaradda 

Afrika, gaar ahaan dalkeena Soomaaliya, waana naasleyda ugu weyn 

duurjoogta dalkeenu hodanka ku yahay. Maroodiga lab waxaa la yiraahdaa 

‘Arbe’, maroodiga Dheddigna waxaa la yiraahdaa ‘Qalanjo’. Qalanjadu wey 

ka yar tahay Arbaha weyna ka faanan gaaban tahay. Maroodigu uma 

adkeysto kuleylka cadceeda, Sidaa darted; maalintii wuxuu ka harsadaa 

geedaha waaweyn hoostooda. 

Maroodiga xajmigiisa oo weyn awgeed wuxuu cuni karaa 200kg oo geedo iyo 

miro isugu jira maalintii taas oo uu ku soo qabsado gacantiisa dheer. 

Maroodigu waa xayawaan bulshay ah gaar ahaan qaarka dhedig, marka ay 

dhibaato ku dhacdo midood wey isu murugoodaan  oo u muujiyaan sidey 

uga xun yihiin dhibkaas. Maroodiga Sidkiisu waa 22 bilood, wuxuuna 

dhalaa markiiba hal cunug, waxayna qalanjadu yeelan kartaa  hal nin in 

ka badan.  

Maroodiga waxyaabaha loogu jecel yahay oo loo ugaarto waxaa ka mid ah 

Faantiisa. Arbaha oo ah Maroodiga ninka ah ayaa ka faanweyn qalanjada 

oo Maroodiga dheddig ah. Waxayna faantiisa dhererkeedu gaaraysaa 3mitir 

culayskeeduna wuxuu gaarayaa 133kg. Maroodigu wuxuu isu raacaa koox-

koox, markiina waxaa wada socon karta 25-30 xabo oo maroodiyaal ah, 

waxaana kooxdiisa lagu magcaabaa raxan. 

Maroodigu xagga socodka aad uma dheereeyo, wuxuuna saacaddiiba socon 

karaa 6.4km. maroodigu cuntada iyo biyahaba aad buu u qaataa,wuxuuna 

18-kii saacadoodba cuni karaa 450kg. Wuxuuna cabbi karaa markiiba 75-

150 litter oo biyo ah. 

Ilmaha yar ee maroodiga dhashay wuxuu dhererkiisu gaaraa 90sm. 

Culayskiisuna wuxuu gaaraa 90kg. Hooyadu marka ay ilmaha kicinayso 

faanta ayey ku soo qabataa oo hoos uga kaalmaysaa. 

Culayska maroodiga wuxuu gaari karaa 5.6 tan. Maroodigu waxa uu 

cimrigiisu gaaraa 60-70 sanno. 

GUDDIGA AKADEMIYADA 

 

 

Qaybta 6aad 
SOOMAALIYA GUMEYSIGA KA HOR 

Ummadda soomaaliyeed gumeeysiga ka hor nolol qiimo leh 

ayay ku noolaayeen, noloshaas oo ku xidhnayd dhaqashada 

xoolaha falashada beera waxaana asaas u ahaa wax wada 

qabsi iyo istexgelin. Fiditaankii Diinta Islaamku ku fiday dhulka 

soomaaliyeed waxay kordhisay midnimadii iyo wax wada 

qabsigii ummadii meel ku wada nooleyd, arrintaas diinta ku 

saabsan kor bay u soo qaaday, waxayna isla mar ahaantii 

keentay ilbaxnimo iyo fikrad mideysan. Waxyaabaha ay Diintu 

u horseeday dadka soomaaliyeed waxaa ka mid ah: Habka 

suldaanimada iyo boqorrada. Arrintaas oo markii hore aan si 

fiican uga dhaqan gelin dalkeena, waxay la dhalatay fiditaanka 

Diinta Islaamka. Habka iyo maamulka waxay dadka 

soomaaliyeed u dhiiban jireen dadka ugu garyaqaansan iyo 

kuwa wax garadka ah. Xeerar kala gedisan ayay ku dhaqmi 

jireen intii aan Diintu midayn.  

DUULIMAADKII REER YURUB 

Billowgii qarnigii 19aad ayaa gumeeystayaashii Reer Yurub 

olole isticmaar ku soo qaadeen dalalka Afrika, Latiin-Ameerika 

iyo Aasiya. Arintaas waxay dhalisay in dalalkii Reer Yurub ee 

soo duulay is-afrgarawaa dhexdooda ka abuurmay,markii ay 

isaga horyimaadeen dhulalkii ay ka talin jireen in ay 

qaybsadaan, si ay arrimaha dhex yaal u xaliyaan ayaa waxay 

hindiseen in ay shir isagu yimaadaan si ay u falanqeeyaan 

arrimaha dhexdooda yaal, gaar ahaan arinta qayb qeybinta 

dalalka afrika. Arintaas shirka markii laysku raacay waxaa la 

gartay in lagu qabto magaalada Berlin sannadku markuu ahaa 

1884. 

SOO GELETAANKII GUMEYSTAYAASHA DALKA SOOMAALIYA 

Gumeystayaashu waxay dalkeena u soo galeen in ay ka 

qaataan alaabooyinka cayriin ee lagu warshadeeyo sida 

cudbiga iyo birta. Tan kale waxay doonaayeen in ay suuq u 

helaan alaabta warshadahooda lagu sameeyo ee ay soo 

saareen. Tan seddexaad tartamadii dhul balaadhsiga ayaa 

markaasi socday oo dowlad waliba waxay damacsanayd in ay 

qayb qaadato dalalka macdantu jiifto ee Afrika. Waxay kale oo 

ayana meesha ku jiray istaraatiijiyada xagga milateriga. Waxaa 

hubaal ah in wadaniyiinta Soomaaliyeed si weyn uga 

hortageen soo gelitaanka gumeytiyaasha. 

Arrintaasi waxa kaaga marag kacaya halganadii is daba joogga 
ahaa axmed gurey iyo kacaankii daraawiishta ee u jeeddadiisu 
ahayd in gobanimo buuxda la gaadhsiiyo ummadda 
soomaaliyeed. 

KACAANKII 21 OKTOOBAR 

Ujeedooyinka halgamadii gobanimadoonka waxaa ka mid 
ahaa: 
1. In la badbaadiyo jiritaanka ummadda Soomaaliyeed oo 

meel xun gaadhay. 
2. In ummadda Soomaaliyeed laga nabad geliyo 

guuldarooyinka ka haysta dhinaca Siyaasada, Dhaqaalaha, 
Waxbarashada, Caafimaadka Dhaqan xumada iyo 
Cadaaladda. 

Tusaale 

Arimaha kor ku xusan dawladda kacaanka ah guulo waaweyn 

ayeey ka gaadhay. Guulahaasi oo ay ka mid yihiin: 

1. Qaadashadii mabda’a hawl iyo hanti wadaagga cilmiga ku 

dhisan. 

2 

Mabda’aasi wuxuu horseeday in bulshadii kala daadsanayd 

laysu ururiyo.si ay meel uga soo wada jeestaan cadawga 

hantiwadaagga cadowyada banniadmiga haysta kuwaas oo ay 

ka mid yihiin: Cudurka gaajada iyo cilmi darro.  

Waxaa kale uu mabda’u horseeday in horumar dhaqsa ah laga 

gaadhay dhinaca dhaqaalaha taasoo aynu soo qaadan karo, 

tolayntii halbowlayaasha dhaqaalaha sida warshadaha, 

baananka iyo qaar kala oo badan. 

Qooraalkii AF soomaaliga waxuu ahaa guul aan hore loo gaarib 

waanay hirgashay qoraalkii oo keenay faa’iidooyinka fara 

badan waxaa lagu dhawaaqay sannadkii 1972. 

Guddiga Akademiyada 

. 

 

DIIWAANKA SUUGAANTA HILIN HAYAAN   

 
Qybta 1aad 

Arar 
Waxa aan ku faraxsanahay in ay ii suurogashay in 
aan qoro sannadkan labada kun suugaantii aan 
tiriyay muddo afartan sano ah, waa xusuus inta 
badan ka mid ah dhaq-dhaqaaqii iyo is-beddelkii 
dalkeenna ka dhacayay xilliyadii kala duwanaa, 
waxa ayna u qaybsan tahay xilliyadii dalkeena soo 
maray oo ah 1960-kii illaa labada kun. 
Waxa ay cabbiraysaa maansada iyo suugaanta 
halkan ku jirtaa maalmihii iyo habeennadii 
macaanka iyo qaraarkaba lahaa ee dadkeena 
Soomaaliyeed soo maray meel kastaba ha joogee. 
Sideedaba bal halkee kaga jiraan maansada iyo 
fanku nolosha Soomaalida?. Waxa ay kaga jiraan 
meesha bulsho kasta oo dunida ku nool ay kaga 
jirto. Qarniyaal badan oo la soo dhaafay ayay inoo 
ahayd maansadu waxa kaliya ee laysku war geliyo, 
ee wax laysugu sheego, sida warfaafinta maanta. 
Qofku wuxuu ku cabbiri jiray walina ku cabiraa 
hadba dareenkiisa uu maanka  ku hayo iyo sida uu 

u fekerayo, sida Farxadda, Murugada, Caashaqa, 
Quruxda, Colaadda, Nabadda iyo wax kasta oo uu 
doonayo inuu ka hadlo. 
Marka waxaa la oran karaa maansada iyo noloshu 
waa lammaane aan la kala saari karin marnaba, 
maansada iyo suugaantu waa dhaqan-sidayaasha 
ugu weyn ee aad ka heli karto wixii Shalay, Dorraad 
iyo Maanta. 
Fanku waa meelaha laga eego ilbaxnimmada iyo 
heerka ummad kasta leedahay ama lahayd, fanka 
iyo suugaantu waa halbowlaha dhaqanka ruuxiga 
ah ee qofka ku abuuran, waa summadda lagaga 
sooco shacbi kasta kuwa kale, laguna shaki bixiyo 
jiritaankiisa, iyo shaqsiyaddiisa goonida ah ee aanu 
cid kale la wadaagin. 
Waa waxa lagu summad iyo sinji sooco ummad 
kasta waxa ay ka samaysan tahay intaa iyo in kaloo 
badan waa saldhigga lagama maarmaanka u ah 
ummad kasta ilbaxnimadeeda cusub ee xilligan. 
Fanka iyo suugaantu waa dhaqan gudbiyayaasha 
waa kuwa ugu saameynta badan bulshada, maxaa 
yeelay waxay soo bandhigaan Maansada, 
Suugaanta iyo Fanku sida bulshadu u aragto 
nolosheeda iyo fikirkeeda, dadbaa jira Fanka iyo 
Suugaanta u yaqaan iska boodbood aan macno 
lahayn. Kuwaa waxaa lagu tilmaami karaa dad ka 
fog aqoonta bulshada iyo cilmigaba, sida 
aqoonyahanno hore u sheegeen. 
Waxaa habboon in dadka Soomaaliyeed gartaan 
qiimaha ay leeyihiin suugaanta iyo fanku, iyo 
la’aantood waxa aan noqon doono ama aan ku 
dambeyn doono. 
Waxaa waajib ku ah qof kasta oo muwaadin ah in 
uu wax qoro inta uu nool yahay, cilmigeenii waxa uu 
ku dhamaaday hadal aan waxba ka harayne, 
markaynu wax qorno waxaa ka faa’iidaysan doona 
da’yarta maanta joogta iyo kuwa dhalan doona ee u 
baahan in ay ogaadaan taariikhda dalkooda iyo 
guud ahaanba wixii la soo maray iyo sawirka runta 
ah ee dalkeenna iyo dadkeenna Soomaaliyeed ay 
soo mareen meel kasta ha joogeene. 
Ummad waliba waxa ay leedahay wax u gaar ah oo 
ay dadka kale kaga duwan tahay, waxa beryahan 
dambe soo ifbaxaya in dhaqan guur innagu 
dhacayo guddaha iyo dibaddaba oo la sii illaawayo 

4 

3 



KHAMIIS, 30-KA NOVEMBAR 2017, BILLE WARGEYSKA SOMASA, TIRSIGA: 14, SANNADKA 2-AAD.  
wax alle iyo wixii aan hiddaha u lahayn ee inoo 
gaarka ahaa, sida Dhar-xirashada, Sheekooyinka, 
Cayaaraha, Murtida, Maah-maahyada, Hees- 
Howleedyada, Heesaha Xoolaha, kuwa Beeraha, 
Farshaxanka, Kalluunka IWM. 
Waxa xataa maanta halis ku jirta luqaddii 
Soomaaliga oo erey walba erey qalaad meeshiisii 
gelayo, taasina waa khasaare aan laga soo kaban 
doonin, waxaa aan noqon doonnaa dad aan waxa 

ay gaar u leeyihiin jirin. Haddaba waxaa la inooga 
baahan yahay in aan daafacno jiritaankeenna 
dadnimo inta aan talo faro ka bixin. Dawada keliya 
ee aynu isku badbaadin karnaa waxa ay tahay 
iyada oo  aan wax ku baranno afkeenna hooyo, sida 
dunida kale “ AF QALAAD AQOONTU MIYAA”. 
La soco…. 
 

Abwaan Cabdi Muxumed (Amiin) 

4 

Qaybta 6aad 

J I L I D D A  K O O W A A D  
M U Q A A L K A  L A B A A D :  

Muxibbo: Mawliidow, aad baad u mahadsantahay 

waana iska niyeystay in adiga mooyee qof kale i 

siinayn. 

Mawliid: macno ma leh walaal waa isku leennahay 

taageero. 

(waa baxayaan, waa fiid hore, waa gurigii mawliid 

waa cariish aad u liita, waxaa dhex yaal laba 

dermo oo aad u duug ah, ashuun iyo maacuun kale 

oo aad u gaboobay, faynuus yar baa shidan, 

mawliid wuxuu ku jiifaa dermooyinka middood, 

wuxuu weli xidhan yahay dharkii uu duhurkii 

iskuulka kala yimid, waxaa aqalkii soo geleysa 

Muxibbo oo buuggii sidda, garabka ayey ka 

taabanaysaa Mawliid, wuxuu u qaadanayaa 

hooyadiis oo suuqii ka timid) 

Mawliid: hooyo casho ma keentay? 

Muxibbo: haa, casho waan sidaa. 

 Mawliid: (oo gartay codkii Muxibbo baa aad u 

naxay waa soo boodayaa, wuxuu ka xumanayaa 

guriga ay ugu timid siduu yahay) 

Muxibbo adiga miyaa? Maxaa ku keenay? yaa ku 

soo tusay guriga? Maxaad jerinaysay? 

(Markay meel kale u jeedsataba, shey buu guriga 

raartiisa ku xoorayaa, dib intuu isu taago buu isla 

hadlayaa). May iga tagto oo cabbaar iga 

maqnaato, aqalkaba meesha aan ka raree. Haddii 

ay maanta ii sheegi lahayd in ay imaanayso 

bannaankaan ku sugi lahaa. Allow hanna ceebayn, 

maxaa meesha iga raacay. 

Muxibbo: (oo aan waxaan mawliid ahayni u 

muuqan, indhaheeduna qaban meel kale, 

buuggiina u dhiibaysa). Buuggii baan kuu keenay, 

saw adigu ma odhan dhaqso u soo celi? 

Mawliid: (oo buuggii ka qaadayn dibna isu taagaya, 

waana isla hadlayaa) alla maxaa iga yeeriyey 

buugga soo celi? may bil iyo dheeraad haysato oo 

iga maqnaato. Tolow dib ma ii bariidin doontaa 

haddii ay aragtay rugtaan ku noolahay? (Muxibbuu 

ku jeensanayaa) 

Oo walaal.maxaa saacaddaan ku soo jirrabay?berri 

baan kaa sugayey. 

Muxibbo: haddana dhib ma laha 

(Buuggii buu furayaa, lacagihii hore mid ka badan 

buu arkayaa. Muxibbo iyo lacagtii buu midba mar 

eegayaa). 

Mawliid: lacagta tan iyo tii waagii hore wahanka ii 

keenay, ee aan is weydiinayee weliba kuu sheegay 

Iyo tan kale eed ii waddee tidhi walaal qaado 

waxtar caadiyuun xaajadani waa ka weyn tahaye. 

Abwaan: Cismaan Aadan Xuseen (Askari)
5 

DHULKII UDGOONAA 

 
Qaybta 7-aad 
Canshuurta laga qaadi jiray kolka doontu geyso dalalka 

carbeed ardiyad baa Ia oran jiray. Inta hawsha geedku 

socoto xiji baa la sarcayaa ama la beerayaa, wixii la 

goosto ama la tacbaa faleen baa la yiraahdaa. 

9) SUUGAANTA XIJIGA 

Marka jadarka la gurayo hees-hawleed bay shaqaaluhu 

ku heesaan. Haweenku marka ay seyyaalkooda Ia 

shaqaynayaan waxay ku heesaan: 

Waa seerimo seerimaysannaa 

Aniyo seygaygu 

Ninna seerinki 

Looguma tago 

Oo seeradhaba weeye... 

RAGGUNA WAXAY KU HEESAAN 

Jaallow boowow 

Heesta ama jiid 

Amuu jalawey  

Amuu jaraqabo  

Halla jiifine... 

 

Ratiga yammaarshaha ah kolka faleenka ama alaabo 

kale Iagu rarayo waxaa loogu heesaa hees-hawleed ay ka 

mid yihiin kuwa hoos ku qoran:  

 

Laba galab-carrawtiin iyo  

Guura maraa haray  

Sidii caynku kuu gubey baa  
Cagtu ii dalooshaa   

Gurgur saabliyo  

Haan gadaan weyn  

La gurguurtow  

Haddaan dheeli kuu raro  

Iyo dhoomalaalaad  

Igu dhuubis baad tahay  

Oo waadan ii dhalan  

Moroh iyo maraar rug 

Meygaag abaareed buu 

Micida u lisayaa 

10. Uunsi 

Dhir badan oo udgoon, xijiga ka sokow, baa jirta, kuwaas 

oo haweenka Soomaaliyeed ku carfiyaan oogadooda; 

daawo-ahaanna loogu dhaqmo. Dhirtaas inteeda badan 

Soomaaliya bay ka baxdaa, qaarna dibedda baa Iaga 

keenaa; waxaana ka mid ah: 

b) Uunsiga 

1. Jaawe - waa nooc ka mid ah luubaanta, waxaa laysku 

daraa jaawaha, cuud iyo cambar-madow (ma aha 

midka badda), idan ama dabqaad baa Iagu wada 
ridaa oo Iagu shidaa. 

2. Cuud – buddo 

3. Cuud - madow oo Sanca (Yemen) Iaga keeno 

4. Ceeryaamow 

5. Foox 

6. Marfur (Markar, Falax - Falax) 

7. Hadi  

Daawo ahaan baa loo cabbaa hadiga, inta Iagu qoosho 

biyo; Awrta iyo Fardahana waa Iagu cayiliyaa qooshkaas. 

 

T) KUWA LA ISMARIYO 

1. Cillaan (xinne) - liin-dhannaan iyo biyo baa Iagu 

qooshaa, calaacalaha, lugaha iyo ciddiyaha baa Iagu 

guduudiyaa; sanca iyo magaalooyin kale 00 carbeed 

baa Iaga keenaa xinnaha. 
 

2. Kuuliniino kuusan, sida shan faroolaha oo ifaya sida 

biladaye; waa la tumaa, ama la shiidaa; Oo biyo Iagu 

qasaa; ka dibna carruurta dhalata baa loo mariyaa 

indhaha, si aragoodu u fiicnaado. 
 

3. Malmal Cad, Madow, Xildiid (Xaldiid)  

Biyo baa Iagu qooshaa, carruurta dhalata baa loo 

mariyaa dhalada, ama kugta; malmalka cad dun baa 

Iagu duubaa oo  umusha baa loogu xiraa cududda ilaa ay 

ka baxayso muddadaas. 
 

4. Huruud (sabakh) - biyo baa Iagu qooshaa, ka dibna 

wejiga finanku ka soo baxeen baa Ia mariyaa daawo-

ahaan. 

5. Indho-kuul (kuul) - Iuubaan iyo dhusuqa madow ee 

digsiyada baa Ia isku dhalaaliyaa; haweenka baa ku 

quruxsada ama ku madoobeeya baalasha indhaha. 
 

QAYB LABO B):  

DHIRTA LAGA SAMEEYO WEELKA 

1. Qabo 

Geedka qabadu wuxuu ka mid yahay geedaha waxtarka 

u leh reer baadiyaha Soomaaliyeed waxaana laga tolaa 

weelka wax lagu shubto ee ay ka mid yihiin: 

 

1. Haamaha 
2. Dhiilaha 
3. Ubbooyinka 
La soco ….. 

W/D: Axmed Cartan Xaange 

SILSILADDA TAARIIKHDA ISLAAMKA 

Qeybtii 12aad 
Arrimaha Bulshada waa socotaa… 
Isku soo wada duuboo, xaaladda arrimaha bulshadu 
waxay aheyd mid dhulka taalla liidnimo iyo indha la’aan, 
jahliga iyo aqoon darridu udbaheeda ayay mudatay, 
khuraafaadka iyo aaminsanaanta malluugtu cirkay isku 
shareertay, dadku waxay isaga nool yihiin sida xoolaha, 
haweenayda suuqaa lagu kala iibsadaa, mararka 
qaarkoodna waxaa loola dhaqmaa sida dhagax aan 
dareen lahayn, midnimo ma jirto, maamul ku sheegyada 
meelaha qaarkood ka jiray ujeeddadooda ugu weyn 
waxay aheyd hanti masaakiinta laga xoogay in 
khasnadaha laga buuxiyo iyo dagaallo loo soo jiido 
cidda ay is-hayaan oo kaliya.  
 
ARRIMAHA DHAQAALAHA  
Arrinta dhaqaaluhu kama duwanayn arrinta bulshada, 
waxay taasina inoo caddaan kartaa markaan fiirino 
dhaqaalahoodu waxa uu ku tiirsanaa. Haddaba laf-
dhabarta dhaqaalahooda ugu weyn ee ay danahooda 
ku gaaraan waxay aheyd ganacsiga, wareegtada 
ganacsiga iyo wax kala bedelashaduna ma suuroobi 
karto ilaa ammaanku arlada korkeeda hareeyo, kaas oo 
ahaa mid ka maqan oo laga waayay jaziiradda carbeed 
dhexdeeda, marka laga reebo bilaha la xurmeeyo, 
bilahaan ayaa muuqaalka ganacsiga la arki jiray oo 
suuqyada carbeed ee caanbaxay cukaad, majanna, iyo 
dilmajaaz la fariisan jiray.  
Dhinaca sancada iyo waxsoosaarka waxay ahaayeen 
ummadaha kuwa ugu liita, dhammaan farsamada 
carabi soo saartana waxa ugu weynaa samaynta 
dharka (dumidda), soohidda iyo magdinta hargaha, 
waxaana un laga soo saari jiray Yaman iyo Xiira 
(ciraaq), gudaha jaziiradda way jireen xoogaa beero ah 
iyo dhaqashada xoolaha nool, dumarka carbeedna 
dhamaantood waxay ku mashquuli jireen tidaca iyo 
falagta, laakiin waxaan oo dhan waxay ahaayeen wax 
dagaallada uun loo hayo, faqriga, waxla’aanta, gaajada 
iyo qaawanaantuna waxay ahaayeen wax ummadda oo 
dhan wada taabtay.  

AKHLAAQDA  
Dhinaca akhlaaqda, qofna kama qarsoona in 
dadkaan casriga jaahiliga nooli ay lahaayeen 
dhaqamo xun, caadooyin foolxun iyo waxyaalo 
caqliga fayoobi diidayo oo dareenku ka didayo, 
laakiinse taasoo jirta, akhlaaqda wanaagsanna 
waxay ka haysteen qeyb weyn oo runtii qofkii u 
fiirsada ku keenaysa yaab iyo qaadanwaa’, taasoo 
ay kaaga muuqanayso inay tahay sababta Alle (sw) 
dhexdooda uu Nebigiisa sharafta badan uga 
doortay, waxaana ka mida akhlaaqdaan 
wanaagsan:-  
I. DEEQSINIMADA  
Wax bixinta carabtu waa ku tartami jireen oo isugu 
faani jireen. Gabayadooda inta badan waxay ku 
dhammeeyeen deekhsinimada inuu ku faanayo 
ama qof kale ku ammaanayo, waxaa dhici jirtay in 
qoysku hanti ka leeyahay hal irmaan oo uu 
carruurta iyo naftiisaba u maalo, oo martiyi ku soo 
hoyato habeenka bartankiisa, xilliga dhaxantu 
dhacayso, markaas deekhsinimadu qalbigiisa 
gilgisho oo uu inta istaago neefkaas uu hanti ka 
haysto oo nolosha qoyskiisu gebi ahaan ku tiirsan 
tahay uu martidiisa u gawroco.  
Waxaa kale oo ka garan kartaa, inay ku faani jireen 
cabitaanka khamrada iyo sarqaamidda, iyagoo aan 
ugu faaneyn inay fiican tahay, balse inay ku bixiso 
deekhsinimada iyo waxbixinta saacadaha ay 
sarqaansan yihiin, sida uu yiri Cantra Ibn Shadaad.  
Sidoo kale waxay isku mashquulin jireen qamaarka 
oo hanti badan la isugu dhigan jiray, iyagoo u arka 
inuu yahay sabab ka mid ah sababaha wax lagu 
bixiyo, wixii hanti ah oo ay ku kala qaataanna waxay 
siin jireen masaakiinta, sidaa darteed waxaad 
arkaysaa Qur’aanku inuusan diidin nafac yar inuu 
ku jiro khamrada iyo qamaarka, laakiin dambiga iyo 
dhibka ku jiraahi uu ka weyn yahay nafacooda, fiiri 
Al-baqarah A-219.   
La soco…. 

W/D: Haji Cismaan Macalin Ibraahim 7 

ADEEG QAYBSI AYAA KA FIICAN AWOOD QAYBSI 

Qaybta 1aad 
Sida aan ugu qoray buuggeygii: “Dowladnimada 
Baro waa dantaadee”, dowladdu waa dad loo xulay 
in ay qabtaan adeegyada ummada ka dhexeeya ee 

aan keli keli loo qabsan Karin, bulshaduna ay 
canshuur ahaan u siiso mushaarkooda iyo kharashkii 
ay howlaha loo xilsaaray ku qaban lahaayeen.  

Sidaas darteed dadku danta rasmiga ah ee ay 
dowladda ka leeyihiini waa in ay u qabato adeegyadii 
ay u baahnaayeen ee dowladda loo wakiishay. 

Dowladdu waxay bixisaa adeegyo kala duwan oo laga 
ma maarmaan u ah nolosha dadka ay dowladda u 
tahay, waxaana ka mid ah: 

1- Adeeg Amniga, 
2- Adeeg Caafimaad, 
3- Adeeg Waxbarasho, 
4- Adeeg Garsoor 

5- Adeeg Horumarineed, IWM. 
Haddaba dowladu bixinta adeegyadaas kala duwan 
waxay u mareysaa hab sharci ah oo hore loogu soo 

heshiiyay iyo si daah furnaan ah oo dadkii howlahaas 
iska lahaa lala wadaagayo. Dowladdu maadaama ay 
tahay wax dadka u shaqeeya, waxba ka qarinmeyso 

dadkii ay u shaqaynaysay, waayo waa milkiilihii loo 
shaqaynayay, iskana lahaa kharashka lagu 
shaqaynayo.  

Dowladdu waa in ay hanataa kalsoonida shacabka, 
taasina waxaa la helayaa marka dowladdu ay 
shacbiga ku qanciso howlaha ay qabaneyso oo ay 

tusto in ay u shaqeynayso si daacad oo ay danta 
shacabku ku jirto, taasoo aan la helayn haddii ay 
dowladdu wax kasta ka dhigto sir culus oo qaranku 

leeyahay oo aan shacbiga lala wadaagi Karin. Markay 
saas tiraahdo, waxaa imaaneysa su’aal ah: yaa qaran 
ah, maxaasa qaran la yiraahdaa? 

Qaranku wuxuu ka kooban yahay saddex jus oo isu 
tegay. Waa dal, dad iyo maamul. Dalku waa dhulka la 
degan yahay, dadkuna waa kuwii dhulkaa ku 

dhaqnaa, maamulkuna waa hoggaan ay dadku 
samaysteen.  
Saddexda xubin waxaa ugu muhiimsan dadka oo 
haddii uusan jirin, aaney labada kale wax macno ah 

lahayn, sidaas awgeed dadka dhulka deggan ee 
maamulka dhistay ayaa ah qaranka runta ah. Markaas 
ma dhici karto in maamulkii ay dadku samaysteen uu 

hawlihii loo xilsaaray ka dhigo sir culus oo loo 
ilaalinayo qaran aan la aqoon meel uu ku sugan 
yahay. Sidaas darteed dowladdu howlaha ay shacbiga 

u qabaneyso waa iney u fulisaa si sharci ku dhisan oo 
daah furan, si dadku ugu kalsoonaado. 
Adeegyada dowladdu bixineyso way kala muhiimsan 

yihiin, iyada oo mid kasta oo ka mid ahi uu 
muhimaddiisa gaarka ah lee yahay. Adeegyada 
shanta ah ee aan soo sheegay wey kala horreeyaan 

xagga muhimaddooda oo qaar waxaa jira haddii aan 
la helin ayna kuwa kalena jiri Karin. Tusaale ahaan 
haddii aan amni la helin waxbarasho jiri meyso.  

Waa sida sheekadii ninkii dagaal yahanka ahaa ee ay 
labada fallaarood ku dhaceen, ee midina salka ka 
mudday, midina isha ka gashay ee markii la weydiiyay 

sidii loo kala hor marin lahaa siibiddooda ku 
jawaabay: “war horta aan fariistee midda salka iiga 
taagan iga bixiya, ishu ha ii dambeysee.” Waa 

sidaasoo kale oo haddaan amni la helin meel lagu 
fuliyo adeegyada kale oo dhan la heli maayo.  
 
 

La soco….. 
 

WD: / Maxamad Maxamuud Guuleed (Daqarre) 

DOODDA CILMIGA DHIRTA 

 
Qaybtii 7aad 
Cawslayda ahoo  ma  aragteen  cawslayda  oo  

jariiradu  soomaalidana  qaar  higmay yiraahdaanoo  

higlo  oo  xagan  sare  higlo  looga  yaqaan  xagaan  

aan joogayna  isku  mid  aan  ahayn  dabqaalato  oo  

isna  kala  baxo  ma aragteen  cawskaas  jilicsan  

markuu  daaqo  waa  biyo  dhiganayaa  caro cadka  

bariga  markuu  joogana  bureemug  baa  la  

dhahaa  marka dureemadu  waa  gubataa  oo  kama  

biyo  dhigto  geelka  midaan  weliba waa  

xoqdaayoo  ee  cawskeedu  dhalo  ee  aan  uusan  

kuu  calool xoqeynin waa xoqayaa biyahana si uma 

wada qaatee bureemo haduu daaqo  laga  dherjin  

maayo.   

Biyaha  geel  iyo  lo’  iyo  ari  toona  xoolaha 

biyaha  dureemada  daaqo  lagama  dherjiyo  

aroortii  geela  xoolaha bureemo  daaqa  ah  marka  

cirku  da’o  aroortii  xerada  marka  aad  ka 

dareeriso kulli xerada kuush baa ka baxaya xaarka 

ay dhigeen xooluhu bureemadu  geed  lab  ah  

weeye  hashii  ama  sacii  hadii  saaladii  ama 

xaarkii tuuraan. 

Qiiq baa wuxuu oranayaa bug oo ka oranayaa 

ceelasha biyo labkiina waa ka mid doogu haduu 

da’o ceelasha caynabo iyo laba afle iyo caga ciid 

ceelashaa markuu ka cabo ceelashaa biyo labka ah 

ragweey  iyo  doogu  marka  uu  da’o  geelu  hal  

jansaneysa  ma  leh isagaan weli macaan oo 

duubku duub xallaa la yiraahdaayoo aan weli ciirba  

qabsan  yuu  markuu  kaniisha  yahay  hal  waliba  

awrka  markuu habeenkii  amaah  iyo  la  

boodaysaa. 

Ceelal  aan  hawdkiina  khoofeeyn geeliina  ka  

mamnuucay  wuu  jiraa  markaa  beledkuna  aqoon  

baa xoolaha  loogu  dhaqaa  dhirtana  aqoon  baa  

loogu  dhaqaa  habaalka markay  tahay  oo  

gamashiga  tahay  dhimbiliishaa  iyo  yamaarugaa  

iyo ubiga  dhirta  geedo  la  harka  leh  yuu  

daaqayaa  kaliishiina  dhirtaa cusub  ee  uu  

jecelyahay  buu  eryenayaayoo  uu  daaqayaa  

yucubkaas saraa  iigu  darnaay  annigu  intaan  ku  

raaci  jirayee  wadnahay  iiga qabataye  jiilaalkii  

hadaad  dhul  qurac  leh  oo  duug  leh  soo  gashoo 

qabaca’ leh sidaa weeye waa eryenayaayoo saasuu 

kuu dhibayaa oo aad  buu  u  jecelyahay  qabcada  

bella  geelu  calooshaadaa  waa liqaysaayoo  sidii  

aad  u  ordaysay  hadalka  hadii  aad  markaa  

hayso inaad u maaxato oo xasuusato maahee sidii 

aad u taqiin uma garatid mar bal ninkaasaan u 

dhiibay. 
 

Horta  maanta  ee  ninka  la  yiraahdo  Dhega  

Wayne  wuxuu  ka  qaatay xerada aynu soo galnay 

waxaad u hadashay si yaab leh oo yaab leh aqoon 

inaad u leedahayna layskuma haayo geela 

intaynaan oo dhanna  aad naga badiso laba nin 

baan wax ku tuhumsanahaye labadaa ninna hadda 

waxaad moodaa Dhega Waynoow inuu kaa cad-cad 

yahay ee waan u maleeynayey  inaad saas uga 

hadlayso  weliba inaan kuu soo noqono waa la 

arkaa. 
 

Waxaan ku sii darayaa geel nin gabyiila ah wuxuu 

yiri  geel  baydadiis  waa  inuu  Hawd  dalbadiyaa 

mar hadii  col  lagu soo barasho beryahafay marka 

Hawdkii wuxuu ka dhigay geela inaan meel Hawd  

ah  oo  dhir  badan  oo  dhir  sare  leh  sidii  

odayaashuba  ay sheegeen uu geelu aad ay u yahay 

macnaha dalfaq u tahay ama rubka u tahay Faqa 

Bulaalihiisaa ku soo wada ururiyay ee col ayuu ku  

soo ururiyay  odayaasha  kale  weli  midna  kama  

maqale  bal  geela  waxa  u daran  iyo  waxa  aroon  

waynu  ka  hadleeynaye  taasna  ha  ii  dhega 

la’aanina. 
 

Hadane waxaan u gudbinayaa Jaalle Salaad oo isna 

geel jire ahaa oo raggii yiri ka mid ah ee loona 

daran ee dayaanida daaq oo aan isagana u 

malaynayno inuu geela ku yahay caalim wayn bal 

Salaadoow adigana. 
 

La soco...... 
Guddiga Akademiyada 9 

         SIYAABIHIHII ISLAAMKU UGU FIDAY DHULKA SOOMAALIDA. 

             
                Al-Idrisi         Ibnu Xawqal     Al-mascuudi  Ibnu Batuuta                  Maqriizi  

DALMAREENNADII MUSLIMIINTA EE WAX KA QORAY SOOMAALIYA, 

Qaybta 13aad 

 “Qeybtii 12aad, waxaan ku soo qaadanay 

xaaladdii Soomaalidu ku sugnayd, ka hor soo 

gelitaankii sahmiyayaashii Reer Yurub. 

Qeybtan 13aad, waxaan ku soo qaadaneynaa 

Dalmareennadii Muslimiinta ahaa, ee dadaalka 

badan ku bixiyay in ay wax ka qoraan dalka iyo 

dadka Soomaaliyeed, waqti aad uga fog soo 

gelitaankii gumeystayaashii Reer Yurub. 

Laga soo billaabo 283kii hijrada, oo ku beegnayd 

(800m), waxa jiray dalmareenno muslimiin aha,oo 

dunida dacalladeeda safarro ku kala bixin jiray. 

Dunida Islaamka waxa xilligaas ka talineysay 

Dawladdii Cabbaasiyiinta, oo ka mid aheyd 

Dawladihii ugu tunka weynaa dunidii waagaa jirtay. 

Ujeeddada dalmareennada muslimiintu ma aheyn 

ujeeddo gumeysi, sidii ay sameeyeen 

sahmiyayaashii reer yurub ee qarnigii 15aad iyo 

wixii ka dambeeyay, waxa kaliya oo ay ka lahaayeen 

dalalkii ay marayeen waxay aheyd in ay ogaalka 

dunida wax ku soo kordhiyaan, wayna ku 

guuleysteen in ay daah furan wax badan oo dunida 

ka qarsoonaa. 

Waxaa wax lala yaaba ah in xogtaas ay soo 

ururiyeen dalmareennadii muslimiintu oo ay ku soo 

kordhiyeen ogaalka dunida, ay sahmiyayaashii Reer 

Yurub uga faa’iideysteen si ay ugu adeegsadaan 

danahoodi gumeysi ee ay dunida ka 

damacsanaayeen. 

Waxaa ka soo qaadaneyna dalmareennadii kala 

duwnaa ee muslimka ahaa, ee dalka Soomaaliya 

yimid xilliyada kala duwan, si ay wax uga qoraan 

dalka iyo dadka Soomaaliyeed, dalmareennada soo 

socda: 

1. Al-mascuudi:  oo noolaa intii u dhexeysay 283-

346kii, Hijrada ee nuskii hore ee qarnigii 4aad 

ee Hijriga,  oo ku began taariikhda M, sanadkii 

969kii, oo ahayd billowgii nuskii dambe ee qarniga 

10aad ee M, waxuu safar dalmareenimo ku yimid 

dalka Soomaaliya, wuxuuna dalmareenkaani ku 

magacaabay  dalka Soomaaliya dhulkii Xabashida, 

marna wuxuu ku magacaabay dhulkii Xaafuun, بلاد

 wuxuuna si qota dheer uga, الحبشة اوبلاد حافون 

hadlay buuggiisii qiimaha badnaa ee uu ku 

magacaabay “laamihii dahabka 
"."مروج الذهب  

2. Ibnu Xawqal: oo noolaa nuskii dambe ee qarnigii 

4aad ee Hijriga, gaar ahaan 367kii hijrada oo ku 

beegneyd 990kii M. wuxuuna dalmareenkaani 

safar ku yimid  dalk Soomaaliya, waxuuna ku 

magacaabay dalka iyo dadka Soomaaliyeed dhulkii 

xeebta bariga Afrika بلاد سواحل شرق افريقيا, 

waxuuna uga hadlay si qota dheer buuggiisii uu ku 

magacaabay “muuqaalkii dhulka" صورة الارض”. 

3. Al-idriisii: oo aha dalmareen muslim ah oo noolaa 

intii u dhexeysay 493-559aad ee Hijriga oo 

aheyd nuskii dambe qarnigii 6aad ee Hijrada, oo 

ku beegneyd qarnigii 12aad dhammaadkiisii oo 

ahayd 1182m. 

Dalmareenkaani wuxuu safar ku yimid dalka 

Soomaaliya, Wuxuuna wax badan ka qoray dalka iyo 

dadka Soomaaliyeed, wuxuuna ku magacaabay dalka 

Soomaaliya”dhulkii barbarka ة بلاد البربر   اوبلاد الجبش , 

waxa kale oo uu ku magacaabay dhulkii Xabashida. 

Wuxuuna ku qoray xog badan oo ka hadleysa 

Soomaaliya kitaabkiisii uu ku magacaabay 

 "نزهة المشتاق في اختراق الافاق“

La soco …. 
W/D Prof: Maxamed Cilmi Toxow 

Qaybta 14aad 
 

XARFAHA LABANLAABMA 
Akhristayaal, sidii aan hore ku soo sheegay 

qormadii tan ka horraysay, waxaan soo gaadhnay 

gebogebadii casharrada taxanaha ah ee buugga 

higgaadda Afsoomaaliga habka cusub ee bil kasta 

ku soo baxa Wargayska Dhambaal, kana soo baxa 

Akademiyada Cilmiga, Fanka iyo Suugaanta 

“SOMASA”. 

Qormadan maanta oo ay ka dambayso qormo keli 

ah, waxaan ku baran doonnaa higgaadda ama 

akhrinta xarfaha labanlaabma ee soomaaliga. 

Xarfahani waxay ka kooban yihiin 7 xaraf, 

isticmaalkooduna aad buu ugu badan yahay 

afsoomaaliga, qoraal ahaanna marka la qorayo 

dadka badankiisu qaladaad badan bay ka 

sameeyaan.  

TUSAALE XURUUFTA LABANLAABANTA 

B, D, R, G, L, M, N,  

XARFAHA LABANLAABMO OO KU JIRA EREYO 

1. B= Xabad, Xabbad 

Kebi, Kebbi 

Jubad, Jubbad 

Lebis, Lebbis 

Cabir, Cabbir 

2. D= Bada, Badda 

Bedel, beddel 

Wadan, Waddan 

Adin, Addin 

Hada, Hadda 

3. R= Bare, Barre 

Fariin, Farriin 

Carab, Carrab 

Waran, Warran 

Taraq, Tarraq 

4. G= Xagee, Xaggee 

Raga, Ragga 

Lega, Legga 

Degan, Deggan 

Boga, Bogga 

5. L= Bali, Balli 

Sali, Salli 

Balan, Ballan 

Raali, Raalli 

Jeelan, Jeellan 

6. M= Lamaan, Lammaan 

Xamaal, Xammaal 

Hamiga, Hammiga 

Gamaan, Gammaan 

Dhamaan, Dhammaan 

7. N= Banaan, Bannaan 

Xanib, Xannib 

Shini, Shinni 

Sanad, Sannad 

Fanaan, Fannaan 

XARFAHA LABANLAABMA OO KU JIRA WEEDHO 

1. Ciddii igu salaam berrito 

2. Sarreeye guud ayaa cali laga dhigay 

3. Shinnidu waxay ka samaysaa malabka dhirta 

4.  Ragba waa ku raggeeda 

5. Balliyada oo dhammi xalay bay ku buuxsameen 

roobkii mirta ahaa 

6. Rabbi hala tuugo markasta 

7. Hammiga badan iska ilaali 

W/D: Axmed Cabdikariin Xirsi 

DHAQAALAYNTA XOOLAHA SOOMAALIDA 

Qaybtii 3aad 
BAAHIDA XOOLAHA XILLIYADA ABAARTA 

Xoolaha soomaalidu dhaqato waxay qabaan baahi 
fara badan oo aan la soo koobi karin waxayna kala 
yihiin. 
1. Daaqa oo ku yaraada xilliga abaarta waxaana 

dhacda inay ku riiqmaan oo ku baaba’aan calaf 
yaraan ku timaada waqtiga la waayo roobka, 
xoolahuna la kulmaan dhibaato aad iyo aad u 
waxyeeleysa una gudubta inta kale ee ku nool 
xoolaha, isla markaasna sababta waxyeelo 
dhaqaale oo raad weyn ku yeelatay bulshada 
ku dhaqan deegaanka guud ahaan, gaar 
ahaanna bulshada soomaalida meel kasta oo 
ay kaga nool yihiin dalka. 

Hannaanka iyo qaabka ay ku helaan xooluhu 
calafka ay u baahan yihiin lagama dhigo daaqa 
xoolaha mid ku salaysan kayd weyn oo qaran, 
lagama beero daaqa caws iyo calaf kaleba si loo 
badbaadiyo xoolaha ay ku xeran tahay nolosha 
kumaankunka soomaalida ah. 
Waxaana la kaydinayaa cawskii la beeray iyo 
calafka kale si looga baxsado marka ay timaado 
abaar xun oo laga cabsado inay xooluhu la 
kulmaan xaaluf iyo daaq la’aan ku timaadda 
duunyada oo dhan guud ahaan. 
Waxaa kale oo loo baahan yahay in la soo cesho 
xermooyinkii daaqa ee loo seereyn jirey xoolaha 
soomaalida heer gobol, heer degmo ilaa heer 
tuulo 

2. Biyo, Waro iyo ceel: xooluhu waxay ubaahan 
yihiin biyo ku filan oo ay kusoo baxaan xilliga 
jiilaalka gaar ahaan marka roobka yaraado 
islamarkaasna ay biyaha sare ee ceelasha iyo 
waruhu guraan. 

Si looga hortago inay xooluhu u dhintaan oon iyo 
biyo la’aan keenta inay halis galaan ama ay dabar 
go’aan waxaa lagama maarmaan ah in la qaado 
tillaabooyinkaan soo socda.  

1. IN LA KEYDIYO BIYAHA 
Waxaana loo baahan yahay in la qodo waro 
waaweyn oo lagu kaydiyo biyo si looga soo baxo 
abaarta marka la waayo roobka. Waro habaysan 
oo loo qoday shax qorshe ku dhisan guud ahaan 
deegaannada dalka oo dhan, iyadoo looga 
faa’ideysanayo roobka (Biyo roobaadka). Xilliyada 
roobka sidoo kale waxaa loo baahan yahay in la 
qodo ceelal fara badan oo iyaguna ku dhisan 
habka aan kor kusoo sheegnay si aan u 
badbaadino xoolaha noloshooda iyo inta ku 
noolba miyi iyo magaalaba.  
Haddii aan biyo loo helin xoolaha waxaan ku 
jireynaa maalin walbi yaboohsi iyo nasoo gaarooy 
aan dhammaanayn markasta, waana ceeb aan loo 
dulqaadan Karin una dulqaadan Karin, Damiirka 
wanagaasan ee ay ku dheehan tahay wanaagga 
iyo xishoodka soomaalinimada leh.  

La soco …. 
                                 W/D: Cabdulqaadir Maxamed Cali 

DUULAANKII LIBAAXA IYO SAGAALKII DAANYEER MUXUU KU DAMBEEYAY? 

 
Qaybta 3aad  
Waxaa mambarka fuulay boqor Muun oo xubnihii la 

socday ay hareeraha ka taagan yihiin waxaana 

halkaas ka billaabatay khudbadihii soo dhaweynta 

isagoo boqorku uu u wakiishay in uu u hadlo xubin 

ka mid ah xubnihii la socday boqorka. 

Xubintii, ayaa waxay sheegtay dhammaan arrimihii 

la xiriiray safarkoodi, wuxuuna ku billaabay in ay 

galeen dagaal naftii hurenimo ah,  laakiin boqorkii 

muun ayey ku eedeeyeen in uu uga baxay ballantii 

iyo go’aankii leysku ogaa ay halkaan uga tageen oo 

ahayd in ay qeybtii lagu lahaa libaaxa ka soo 

dhiciyaan, wuxuuna cabasho iyo eedeyn dusha kaga 

tuuray boqor muun. 

Halkaas, waxaa warka ogaaday dhammaan wixii 

wax garad ahaa oo meesha fadhiyay oo 

dhageysanayay eedeynta ka soo yeertay xubinta, 

waxaana halkaas maanso kasoo jeediyay 

suugaanleyda meesha fadhiday mid ka mid ah 

wuxuuna yiri:- 

Waxaan ahay duqweynoo 

Dunnida waayo soo jiray 

Hadal kama dambeysa iyo 

Manta weydiin digayaa 

Diiriyaa mar hore yiri  

Ficil laga dugsada iyo  

Doonfaar abaal ma leh 

Bisaddana dakeeyaay 

Haddaad siiso daqay iyo 

Hilbaha kii u door roon 

Dafirtaye ma moog tahay 

Dameerkana sidiisaba 

Haddaad siiso wax u dan ah 

Xaalkii dambaabiro 

Ku dileyso weeyee 

Waa su’aal da’weynoo 

Aan lagu degdegi Karin 

Yaa sagaalka daanyeer 

Duudsiiyay xaqoodii 

Cooflaha duqoodaa 

Uga soo dacwoodeen 

Ugu deeqay tii kale 

Muxuu ugu dan leeyahay 

Aarse dool ah baa jira 

Duqdii meesha lagu qalay  

Raqdeedii dareemoo 

Weli day-dayaayee 

Hadduu daqar idinla helo  

Waa dabar go’iinnee 

Maxaa lagula daalaa? 

Halkaas, ayuu shirkii kusoo gabagaboobay ayadoo 

halkaasi leysku macasalaameynin ayaa qof waliba 

hortiisa u dhaqaaqay, waxaana keentay caddaalad 

darraddii Libaaxa, waxaana daanyeer waliba 

go’aansaday in maanta wixii ka dambeeya aysan 

jirin wax boqortooyo ah oo wax lagu aamini karo, 

ilaa haddana way ku kala maqan yihiin beelaha 

daanyeerrada waxayna ku dambeysay in daanyeer 

waliba qaato go’aankiisa oo ah daanyeer waliba in 

uu boobo waxa uu arko si bareer ah oo aan gabasho 

lahayn sidaa ayeyna ku soo dhamaatay qisadii 

Sagaalka daanyeer iyo boqorkii habar dugaag iyo 

sheekadii Qeyb Libaax. 
 

W/D: Abwaan Cabdisalaan Axmed (Gabayre) 

Qeybtii 14-aad 
Akhristayaal:  

Dunida maanta waxay in badan isku 
howlaan mashruuc ay ku magacaabeen 
xallinta Khilaafaadka iyada oo aan marnaba 
la eegin oo aan la iska wareysan waxa 
khilaafka u sabab ah ee dhaliya, balse 
shareecadeenna Islaamka ee wanaagga 
badan waxay inoo jideysay waxa uu 
cilmiga Usuulul-Fiqhiga u yaqaan in la 
awdo oo la xiro albaabka xumaanta inta 
aanay soo ifbixin “Saddu-Dariica” “  سد
 ama: “Fasaadka in la waabiyo oo ”الذريعة
laga hortaga baa ka horreysa intii 
faa’iidada uun loo ordi lahaa oo la raadin 
lahaa” oo macnuhu yahay: “ha raadin nacfi 
ama faa’iido gadaasheed uu dhib 
imaanayo” “  جلب على مقدم المفاسد درء
 sidaasi baana waajib nagu ah ”المنافع
inaynu ku dhaqanno oo aynu iska dhaafno 
Hijro kooxeed ay colaadi ka dhalaneyso, 
ganacsi ay xaasidnimo ka dhalaneyso sida 
in badeeco dhacday suuqa la keeno oo 
umadda Cudur loo keeno, guurka oo laga 
raago faqiir baan ahay darteed lana galo 
dhaqan xumo xagga jinsiga ah, tuugsiga 
iyo shaxaadka oo laga xishoodo in kastoo 
ay anshax xumo yihiin, lana galo tuugeysi 
iyo dhac oo ka sii xun.  

Akhristayaal: 
Bal aan dib ugu laabano Erayga Hijra oo 
aynu fahamno inuu leeyahay laba macne: 
Hijra Maadi ah (Jireed) oo aynu ka soo 
sheekeynay oo ah in qofka kaligii ama 
hantidiisa ay meel lagu yaqaanay ka guuraan 
oo meel kale oo aan loo aqoonin u guuraan, 
kaasi shareecadu waxay ku tilmaantay Qariib 
oo macnuhu yahay qof aan dalkiisa joogin.  
haddii masaafa uu gaarana aanay Salaada 
Jumcadu kaga waajibeynin meesha uu tagay 
ilaa uu ka degaamoobo, waana lagu xisaabin 
karaa dadka ay sekedu ku baxeyso Ibnu-sabiil 
ahaan, haddiiba uusan ganacsi u joogin 
safarkiisaas ee uu Hijro yahay, waana 
noocaan nooca Hijrada ee keeni karta fasaad 
Degaan-Bulsho haddii ay noqoto Hijro-kooxeed. 
Macnaha kale ee Hijra waa Hijrada Niyadda 
ah oo aan iyadu laheyn ama keeni karin 
wax xumaan ah, waana midda uu rasuulku 
(C.S.W.S) sheegay inay jiri karto oo la 
ogolyahay, waana in aad qalbiga ka nacdid 
oo aad niyadda ka diidid xumaanta, fasaadka, 
sharta, haddii aadan baabi’in karin xumaantaas 
ama munkarkaas meesha aad joogtid ka jira. 
 
La soco …….. 
 

Prof: Cali Sh. Maxamuud Gacal 

ABAARTII DABADHEER IYO XALKII LAGA GAARAY 

 
Qaybtii 6aad 
Halkaas ayaana magaalooyin cusub laga dhisaya oo leh dugsiyo, 
isbitaallo, biyo iyo wixii magaalo lagu degi lahaa si ay uga baxaan 
dhibaatadii joogtada ahayd kana qayb galaan dhismaha dalka iyo 
kordhinta wax soo saaridda dhaqaalaha. 
Sida la og yahay dhulka soomaaliya waa dhul ballaaran oo 
dabeecaddiisu aad u kala duwan tahay waa dhul berri buuro iyo badba 
leh oo intuba u baahan yihiin in wax laga soo saaro. Middaa ayaana 
saldhiga u ah in dadka la dejiyo oo taba weji loo yeelo beero falid iyo 
kalluumeysi 
UJEEDDADA DAMBE EE DEJINTA DADKA DHULKA XEEBAHA AH 
Siyaaasadda guud ee xukuummadda kacaanka soomaaliyeed waxay ku 
dhisanayd in laga faa’iideysto khayraadka badda, si la isugu dheelli tiro 
qaybaha dhaqaalaha dalku ka kooban yahay gaar ahaan waxyaabaha 
lagala soo baxayo badaha iyo dhul beeriddaba. Sidaa daraaddeed ayaa 
aad loogu daneeyey tan iyo markii kacaanka dhashay, looguna 
tabaabushaystay sidii   wax looga qabsan lahaa, waxaana kuu 
caddeynaya danayntaas magacaabidda iyo dhismaha wasaaradda 
kalluunka iyo gaadiidka badda oo loo xil saaray HIRGELINTA HIMILADA 
KACAANKA. 
 Waana la ogyahay inay aad u yarayd kacaanka ka hor ka faa’iideysiga 
badeheenna dhererkoodu gaarayo (333,000 mayl badeed) amase ay 
dowlado kale si sharci darro ah u guran jireen kalluunkeenna iyagoo 
aan wax lib ah ugu hayn dalka: inkasta oo ay jiraan ilaa hadda maraakiib 
kalluun oo fasax la’aan uga kalluumeysata badeheenna. Yeelkadeede 
taasi waxay xad u yeeshay markii lagu guuleysto barnaamijka ku 
saabsan in la soo gado doonyo kalluumeysi, oo ka baahi tira dalka 
soomaaliya waxyaabaha looga baahan yahay. Dhinaca dabeyshu ka soo 
galeysay 
Wasaaradda kalluunkuna waxay ku tallaabastay markii la abuuray inay 
ku baraarujiso dadka baahida loo qabo in laga faa’iideysto badda, 

waayo kalluunka badeheennu waa 
xubin muhiim u ah oo kabi kara 
dhaqaalaha wadanka. 
Waxaynu maanta leennahay ugu yaraan 
400 DOONYOOD oo yaryar ee 
kalluumeysiga oo dalka u shaqeeya 
taasina waa wax weyn oo waxtar ah 
haddii laga eego dhaqan keenna hore 
ee xoola raacnimada oo aan lahayn 
aqoon xirfaded, iyo muddada yar  ee 
sida deg degga ah wax isaga beddeleen 
markii dawladdu garatay in laga 
faa’iideysto badaha,   kaddib markii  
abaaro  xun ka dhaceen dhulkeenna 
miyiga ah xoolihiina yaraadeen: oo la 
gartay in la dejiyo dhulka xeebaha ah, 
dadka cayroobay, si ay ugala soo 
baxaan khayraadka ku jira halkaa. 
Waxeyna noqotay tab lagu mahdiyey    
NOLOL WAARTA  
Dhinaca kale haddii laga eego 
ujeeddada dambe ee laga leeyahay 
dejinta dadka tabaaloobay dhulalka 
xeebaha ah  waxay tahay in laga 
xoreeyo dhaqankii xoola raacnimada 
oo laga dhabeeyo fikraddaa ay wax 
badan ku taami jireen dadka 
soomaaliyeed, inkastoo habku ka 
duwan yahay, maxaa yeelay dadkaa la 
dejiyey looma sameyn qorshe ka 
horreeyay dejintooda, iyadoo ay ahayd 
dejin lagu  tilmaami karo “KEDIS” ama 
khasab, maxaa yeelay looguma 
tabaabushaysan sidii la rabay ee waxay 
lahayd hab gargaar dejin ah, oo dani 
kugu khasabtay lagu sheegi karo.  
Hase ahaatee dib ka soo hagaagtay, 
sida wasiirka kalluunku caddeeyey. 
Xaqiiqada ujeeddada dejintu waxay ku 
kooban tahay in la abuuro dad noqda 
urur isbahaysta oo abuuraya dhaqaale 
Hantiwadaag, oo siinaya nin waliba 
wuxuu goostay, waxayna leedahay 
taasi dhaqan isbahaysi, danwadaagtuna 
waxay tahay iskaashatada iyadoo leh 
dhaqan iyo  wax wada qabsi waxaana 
ka dhexeeya doonayaha, shabaagta iyo 
qalab kasta oo kalluumeysiga loogu 
dhaqmo. 
La soco……….. 

HALYEEYADII XORNIMODOONKA 
 

 
Qaybtii 4aad 
MOWQIFKII MAXAMUUD XARBI. 

Mudane maxamuud xarbi wuxuu marti u 

ahaa dawladii soomaaliyeed, xiligii uu soo 

saarey madaxweynihii dalka faransiiska 

diigool, bayaankii oranayey jabuuti in may 

tahay qayb aan ka go’i Karin dalka 

faransiiska. 

Wuxuu markaa qabtay mudane 

maxamuud xarbi shir jaraa’id, wuxuuna 

soo saarey warsaxaafadeed bishii juulaay 

1959kii, wuxuuna caddeeyey isaga oo 

oranaya shacbiga xeebta soomaaliyeed 

kama tanaasulayo go’aankiisa iyo 

iraadadiisa ah inuu helo xornimo buuxda 

ah, sida walaalahiisa kale ee waqooyi iyo 

koonfur ee iyagu loo ballan qaaday inay 

xoroobi doonaan 1960kii. Waxaana laga 

ma maarmaan ah ayuu yidhi diigoo inuu 

wanaajiyo maslaxadda guud ee labada 

shacab ee uu sameeyo sida ay 

sameeyeen dawladaha kale ee 

gumeysan jirey qaybaha kale ee 

soomaaliya sida Waqooyi iyo Koonfur. 

Maxamuud xarbi allaha u naxariistee 

wuxuu shil diyaaradeed ku geeriyooday 

27kii sabtembar 1960kii isaga oo la 

socday diyaarad uu ka soo raacay jineefa 

una socotay magaalada rooma, halkaas 

oo uu maxamuudna  u socday, waxayna 

kula dhacday jasiiradda alba , waxaana la 

socday labo mujaahid oo kala ah 

maxamed rashiid oiyo ibraahim diiriye. 

Wuxuuna ka ahaa Maxamuud 

geesiyaashii soomaaliyeed, wuxuuna ka 

shaqeynayey xoreynta soomaalida 

faransiiska gumeysto, iyo ku soo daridda 

walaalahooda kale ee soomaaliyeed. 

Markay maqleen dadkii soomaaliyeed ee 

xornimada jeclaa gumeysigana necbaa 

dhimashadii maxamuud xarbi meel kasta 

oo ay joogaanba way ka naxeen kana 

xumaadeen, waxaana hoos loo dhigay 

calanka jamhuuriyadda soomaaliya, 

waxayna eheladiisa iyo shacabka reer 

jabuutiba uga tacsiyadeeyeen geeridaa 

naxdinta leh. 

Lasoco …. 

                          W/D: C/qaadir Nuur Xuseen (Maax) 
 

 
 

AQOONTA CAAFIMAADKA 

            
Qaybtii 7aad 
 

XXXAAANNNNNNAAAAAANNNAAADDDAAA   DDDHHHAAALLLLLLAAAAAANNNKKKAAA   
   

Xannaanada dhallaanka waa hawl looga danleeyahay 
in lagu daryeelo danaha carruurta yar yar, si ay ugu 
koraan nolol wanaagsan. Haddaba waxaa is weydiin leh 
side baa xannaano fiican loo taaran karaa ilmaha.waxa 
ugu horreeya oo laga fekeri kara waa in cunno la siiyaa: 
laakiin arrintu ma aha cunnoy cunno ma tahay ee waa 
in ay ahaata cunnoda dhallaanka la siinayaa mid 
habboon xagga tirada iyo xagga noocaba, waafiqi 
kartana dheefshiidkooda.  
Hooyooyinka soomaalida waxaa caado u ah in ay 
ilmahooda ilaa 2-3sano ka gaaraan ku quudiyaan caano 
kaliy ah ama ha ahaadeen kuwa naaskooda ama kuwo 
xoolaade.waxaa iyana dhacda in ay subagga ugu 
roonaadaan.hase yeeshee, caanaha iyo subaggu wax 
kastoo ayan sidooda u xumayn, haddana keligood ma 
noqon karaan cunno habboon, iyadoo ay weliba dhici 
karto haddii laga badiyo qiyaastii la rabay in ay ilmaha 
caafimaadkooda wax yeelaan. 
Illaalinta caafimaadka iyo nadaafadda dhallaanku 
waxay iyaduna tiir weyn ka tahay xannaanadooda. lama 
huran bay dhallaanka koriddiisa u tahay 
nadaafaddu,ama ha ahaato midda oogada ama midda 
dharka ama guriga ah. Isla sidaasoo kale cudurrada ka 
hortegiddooda iyo hadii ay ilmaha ku dhacaan in 
dhaqso looga daaweeyaa waa qaayo weyn u leh 
koridda wanaagsan. Haddaan xag kale ka eego waxaa 
iyadana sahal loo garan karayaa faa’iidada ay 

dhallaanka koriddiisa u leeyihiin qorraxda, neecawda 
wanaagsan iyo cayaaruhu.xagga koridda garaadka 
ilmaha waxaa qiimo weyn u leh sheekooyinka iyo 
maaweelada carruurta. 
   
XXXIIIKKKMMMAAADDDOOO   CCCAAAAAAFFFIIIMMMAAAAAADDD   
   

1. Ka hortaggsu waxa uu ka wanaagsan yahay 
daaweynta 
 

 
2. Dad badan ayaa caafimaadkooda ku waaya si ay 

hodan u noqdaan, haddane hodantanimadooda 
waxay ku waayaan si ay caafimaadkooda dib ugu 
helaan 
 

 
3. Dad badan ayaa ku xanuunsada waxa ay 

cunaan, kuwa waxa ay xanuunsadaan marka ay 
wax ay cunaan waayaan. 
 

 
4. Habka aad caafimaadkaada u ilaalin karto waa 

inaad cunto wax aadan rabin oo aad samayso 
wax aadan doonayn. 
 

 
5. sirta Caaafimaadka wanaagsani waa inaad 

cuntada ka kacdo adiga oo baahan, sariirtana ka 
toosto adiga oo hurdaysan, biyahana ka joogsato 
adiga oo ooman  

6. caafimaad xumada ugu badan casrigan waxay ka 

timaadaa cunto culus iyo shaqo fudud 

 

 

GUDDIGA AKADEMIYADA

QORAALKA SHEEKADA 

 
Qaybtii 7aad 

MAYD SOCDA 

SHEEKO GAABAN  
 

Waxay ahayd Subax Isniinaad oo cirku 

qaawan yahay, qorraxduna ay samada qun 
yar u tafayso.Quraacdii ayaan u qaybshay 

saddexdaydii wiil Yuusuf, Cali iyo Mahdi 

waxaana u tabaabushaysanayey inaan suuqa 

magaalada aado. 
“Aaa, hooyo, rootigaygii buu iga 

qaatay.”Mahdi waa kii ugu yaraaye, ayaa 

kala qayliyey quraacda korkeeda isagoo 

afkiisu buuxo.“Kee?” ayaan weydiiyey anoo 
aansi fiican uga digtoonayn eedsheegadkiisa 

kuna hawlan hagaajin sariiro ay saaka ka 

soo waabariisteen. “Ca… Caaaali! Wuu I 

xoogayaa! Hooyo!....” Mar labaad buu soo 

cabaaday isagoo oohin hinraagaya. “Waryaa, 
Cali! Sii wiilka kaa yar rootigiisa, yaanan kuu 

soo kicine”. Cali baan ku canaantay.  

Cali labo sano ayuu Mahdi ka weynaa wuxuu 

ahaa caatay ku dheer da’diisa.Xabbad rooti 
ah buu si caro ku jirto ugu hal gaaday 

walaalkiis, Mahdi. Canaan baan u 

dhaadhaanshay ilaa uu oohin afka labo 

taako geeyey. Shaqadaydii baan sii watay 
anoo saacadda milicsanaya, waxay gacmaha 

gooraystadu tilmaamayeen sagaalkii oo rubi 

dhiman.waxaan dareemayay in faadumo oo 

aan sugayey ay daahday. “Xaliimo…?” 

waxaan u qayliyey adeegtadaydii.  
Qolkii bay deg deg ku soo gashay waxaan 

beegsiinayey shaqo gurigii maalintaas. Qof 

baa albaabka ka soo digay intaan adeegtada 

hawsheeda farayey.  

“Soo dhaaf”.Ayaan ula tanaagoodey 

shanaqartii soo dagtay.Faadumo ayaa soo 

dhacday. Salaam baan isdhaafsanay aniga 

iyo Faadumo marka ay adeegtadii dibadda 

u sii baxaysay. 
“Ma soo daahay? Faadumo ayaa si kaftan 

ku jiro ii weydiisay iyadoo qosol ilkaha 

daaha ka rogaysa. Faadumo waxay ahayd 

inan dheer, dhuuban oo qurxoon oo leh 
weji jaangooyo fiican. Qosolkeeda iyo 

ilkaheeda qaabsamida u teedsani waxay 

ahaayeen kuwo bilicdii foolkeeda 

dheelitiray. 
Naasaheeda tognaa iyo jirkeeda oo dhani 

wuxuu ka marag kacayay inannimadeeda 

iyo dhawrsanaanteeda. Xarig nikaax kuma 

xirnayn wayse doonanayd. “Ma aad soo 

daahin oo keliya aad baadse u soo 
daahday”, ayaan iri anoo ugu baaqaya 

inay ku fariisato kursi ii dhawaa. 

“Wax war Galbeed ah?” Faadumo ayaa I 

weydiisay. “Maya” Ayaa jawaabtaydu ku 
koobnayd. 

Waxaan ku hawlanaa isdhisid, waayo 

waxay ahayd inaan inanta suuqa Xamar 

weyne u raaco. Faadumo su’aasheedii u 
danbaysay baa maskaxdayda ku soo 

cusboonaysiisay tegiddii ninkaygii aan 

jeclaa. Maalintii tegidiisu ahayd xusuus 

gaara ayay ii lahayd. Ninkaygu wuxuu 
lahaa qaab dhismo fiican iyo garbo 

waaweyn oo madaxiisa culus kor u hinjiya. 

Araggiisu wuxuu u muuqday inuu yahay 

nin qab weyn oo kibir badan. Wuxuu ku 

magacawnaa Xirsi, waxayse saaxibadii ugu 
yeeri jireen ‘Maroodi’ muuqaalkiisa 

dartii.“Wuxuu ahaa sarkaal sare oo 

ciidanka Gobannimo doonka Soomaali 

Galbeed oo xornimadooda ka khasbey 
taliska xabashida iyo huwaanteeda. 

Ambabixiisii, Xirsi wuxuu noo soo maray 

inuu na nabadgalyeeyo, kaddib markuu 

dhawr habeen nooga dhaxay xerada 
ciidankiisa. Alaab yaryar ayuu kolay ku 

uruursaday.Dhankayaga ayuu u soo 

jeestay markuu diyaargaroobay. 
 

La soco ….. 
 

C. C. Warsame (Feegaar) 

http://ceelgaal100.blogspot.com/2016/05/dheefaha-akhriska.html

WAX KA BARO SHABEELKA 

Boggan waxa aannu bishan ku soo qaadanaynaa hal 

xayawaan oo ka mid ah xayawaanada dalkeena ku caanka 

ah, xayawaankaas oo aqoontiisa iyo muuqaalkiisuba 

Dhallinyarada iyo bulshada maanta ay ku yar tahay. 

Waxaanna xayawaankan ka bixinaynaa faallo kooban oo ku 

saabsan tarankiisa iyo hab nololeedkiisa. Taasina   Cilmiga, 

Fanka iyo Suugaanta ayaa u xilsaaran. 

Halkan hoose waxaa kaaga muuqda sawirka xayawaanka  ay 

Soomaalidu u taqaanno Shabeel.  

 
 

 

 
 

Shabeelka waxa uu ka mid yahay bahda bisadda sida libaaxa 

oo kale. Jirkiisu wuu weyn yahay, addimadiisuna wey xoog 

badan yihiin. Labka iyo Dheddiggu waxay isaga egyihiin xagga 

muuqa,  laakiin labka  ayaa wejiga hore ku leh dhogor ka 

badan tan dheddig. 

Midabka shabeelku waa guduud ama hurdi lagu googooyey 

diilimo madmadow. Shabeelka lab waxaa la yiraardaa “Aar”  

sida libaaxa tan dhedigna “Shabeel”. 

Shabeelku waa xayawaanka ugu booddada dheer uguna 

gaadmada badan, wuxuuna cadowgiisa kaga fakadaa ama 

ugaarta ku soo qabsadaa orod  badnida. 

Shabeelku wuxuu aad u jecelyahay hilibka Doofaarka, 

duurjoogta kalana wuu ugaartaa sida lo’ ginsiga, cowsha iyo 

sagaarada. shabeelku wuxuu geedaha u fuulaa sida 

mukulaasha. 

Shabeelka dheddig waxay dhali kartaa 2 ilaa 3 ilmood,  

sidkeeduna waa 93 ilaa 112 maalmood,. Dhererka shabeelku 

wuxuu gaari karaa 70 – 120 cm. Culeyska shabeelka wuxuu gaari 

karaa 65 – 170kg. Cimriga Shabeelka waxaa lagu qiyaasaa in uu 

gaaro 20 ilaa 26 sano. 

GUDDIGA AKADEMIYADA 

